
• Ipanalangin ang bawat miyembro ng simbahan na magkaroon pa ng higit na 
pag-aalala sa mga tao sa paligid at ituro sila kay Jesus.

• Hilingin sa Diyos na bigyan ang bawat isa sa simbahan ng kakayahang 
maisabuhay ang Kanyang kalooban, maging higit pang mahusay, at gustuhing 
makamit ang pinakamabuting laan ng Diyos para sa kanila.

• Magdasal na mabigyan ng mga napapanahong pagkakataon upang maging 
biyaya ang simbahan sa kuminidad, sa lungsod, at sa bansa, at nawa’y magbigay 
daan ito upang mas marami pang buhay ang mabago ng ebanghelyo.

• Ilista ang iyong mga pangarap at mithiin. Hilinging gabayan ka ng Diyos sa 
kung anong mga bagay ang pupwede mo ng simulan upang matupad ang mga 
ito. Makiusap sa isang kaibigan na ipagdasal ka niya sa mga gagawin mo.

• Pag-isipan kung papaano mo mabibiyayaan ang iyong pamilya. Ngayong 
linggo, sikapin mong gawin ang kahit isa sa iyong mga naisip at manalangin na 
tumatag pa ang inyong ugnayan at bumukas pang lalo ang kanilang mga puso 
sa pagsunod sa Diyos.

• Kahit sa maliit na paraan, paano mo mabibigyan ng magandang halimbawa ang 
mga tao sa paligid mo? Ibahagi ito sa grupo at sama-sama kayong gumawa ng 
plano kung papaano ito maisasagawa ngayong linggo.

30Wika pa ni Jesus: “Paano pa nating mailalarawan ang Kaharian ng Diyos? Anong halimbawa 
pa ang magagamit natin? 31Ang katulad ng Kaharian ay isang butil ng mustasa na nang 

itanim ay napakaliit na binhi. 32Subalit nang tumubo ay naging isang malaking halamang may 
mahahabang sanga, at nakagagawa ng pugad ang mga ibon sa ilalim niya.”

Marcos 4:30-32

Nagsimula ang kaharian ng Diyos na tila walang kahulugan—pumili si Jesus ng  
labing-dalawang  pangkaraniwang tao upang Kanyang maging mga disipulo. Subalit 
marami ng buhay ang nabago ng kahariang ito at hihimukin pa nito ang bawat 
bansa sa mundo. Ang susunod na mga puntos ay makakatulong sa pag-unawa 
natin sa kaharian ng Diyos.

• Maliit ang simula ng kaharian ng Diyos (Marcos 4:31).
 Inihahalintulad ang kaharian ng Diyos sa pinakamaliit na binhi—ang butil ng  

mustasa. Simbulo ito ng Salita ng Diyos (Lucas 8:11) na dapat nating itanim sa  
ating mga puso at sa buhay ng iba.

• Itinakdang higit pang lalago ang kaharian ng Diyos (Mateo 13:32).
 Tulad ng mala-tuldok na binhi ng mustasa na umaabot hanggang labing-dalawang 

talampakan ang taas, sa kaharian ng Diyos, maaasahan nating mamumunga  ng 
katagumpayan ang mga maliliit nating gawain sa hinaharap kung pagbubutihin  
natin ang mga ito at kung aasa tayo sa kapangyarihan ng Panginoon. Maliit man ang  
epekto sa una, magdudulot din ito ng higit na resulta kalaunan.

• Magiging pagpapala ang kaharian ng Diyos sa lahat ng bansa sa 
mundo (Lucas 13:19).

 Ang mga ibon sa himpapawid ay simbulo ng sangkatauhang galing sa bawat bansa  
sa mundo na lalapit sa kaharian ng Diyos (Ezekiel 31:6; Daniel 4:20,22). Makakaasa  
tayong ang mga ginagawa natin para sa Diyos ay magdudulot ng pagpapala sa ating  
bansa at sa iba pang mga bayan sa buong mundo.

Sa kaharian ng Diyos, ang maliliit na simula ay hahantong 
sa mga dakilang bagay.

al • Ikwento nang ika’y nagtanim ng isang puno, gulay, o kahit anong 
halaman. Ano ang pinakamadali o pinakamahirap na gawain ang 
dinanas mo sa pagtatanim?

• Anu-anong mga importanteng bagay ang dapat nating tandaan sa pag-
aaruga ng isang alagang hayop?

